
Shri Mahakalabhairava Kavacham

ಶ್ರೀಮಹಾಕಾಲಭೈರವಕವಚಂ

ಶ್ರೀಗಣೇಶಾಯ ನಮಃ .
ಶ್ರೀಭೈರವ ಉವಾಚ .

ಅಧುನಾ ಶೃಣು ವಕ್ಷ್ಯಾಮಿ ಕವಚಂ ಮಂತ್ರಗರ್ಭಕಂ .

ಮಹಾಕಾಲಸ್ಯ ದೇವಸ್ಯ ಮಹಾಭಯ ನಿಬರ್ಹಣಂ ..

ಓಂ ಅಸ್ಯ ಶ್ರೀಮಹಾಕಾಲಭೈರವಕವಚಮಂತ್ರಸ್ಯ ಶ್ರೀಮಹಾದೇವ ಋಷಿಃ,
ಜಗತೀ ಛಂದಃ, ಶ್ರೀಮಹಾಕಾಲಭೈರವೋ ದೇವತಾ,
ಹೂಂ ಬೀಜಂ,ಹ್ರೀಂ ಶಕ್ತಿಃ,ಪ್ರಸೀದ ಪ್ರಸೀದ ಕೀಲಕಂ .

ಸರ್ವೇಷ್ಟ ಕಾಮನಾ ಸಿಧ್ಯರ್ಥೇ,ಆತ್ಮನಃ ಧರ್ಮಾರ್ಥಕಾಮಮೋಕ್ಷಾರ್ಥೇ
ಶ್ರೀಮಹಾಕಾಲಭೈರವಪ್ರೀತ್ಯರ್ಥೇ ಕವಚ ಪಾಠೇ ವಿನಿಯೋಗಃ ..
ಅಥ ಕರನ್ಯಾಸಃ -
ಓಂ ಹ್ರಾಂ ಅಂಗುಷ್ಠಾಭ್ಯಾಂ ನಮಃ .
ಓಂ ಹ್ರೀಂ ತರ್ಜನೀಭ್ಯಾಂ ನಮಃ .
ಓಂ ಹ್ರೂಂ ಮಧ್ಯಮಾಭ್ಯಾಂ ನಮಃ .
ಓಂ ಹ್ರೈಂ ಅನಾಮಿಕಾಭ್ಯಾಂ ನಮಃ .
ಓಂ ಹ್ರೌಂ ಕನಿಷ್ಠಿಕಾಭ್ಯಾಂ ನಮಃ .
ಓಂ ಹ್ರಃ ಕರತಲಕರಪೃಷ್ಠಾಭ್ಯಾಂ ನಮಃ ..
ಅಥಾಂಗನ್ಯಾಸಃ -
ಓಂ ಹ್ರಾಂ ಹೃದಯಾಯ ನಮಃ .
ಓಂ ಹ್ರೀಂ ಶಿರಸೇ ಸ್ವಾಹಾ .

ಓಂ ಹ್ರೂಂ ಶಿಖಾಯೈ ವಷಟ್ .

ಓಂ ಹ್ರೈಂ ಕವಚಾಯ ಹುಂ .

ಓಂ ಹ್ರೌಂ ನೇತ್ರತ್ರಯಾಯ ವೌಷಟ್ .

ಓಂ ಹ್ರಃ ಅಸ್ತ್ರಾಯ ಫಟ್ ..

ಅಥ ಧ್ಯಾನಂ 1 -

ನೀಲಜೀಮೂತಸಂಕಾಶಂ ಮಹಾಭಯತ್ರಿಲೋಚನಂ .

ನೀಲಕಂಠಂ ಖಡ್ಗಚರ್ಮವರಾಭಯಧರಂ ಭುಜೈಃ ..

ಶ್ರೀಮಹಾಕಾಲಭೈರವಕವಚಂ

ಪಿನಾಕ ಶೂಲ ಖಟ್ವಾಂಗತೋಮರಾತ್ವಿಭ್ರತಂ ವಿಭುಂ .

ಪ್ರಾಸ ಪಟ್ಟಿಸ ಹಸ್ತಂ ವೈ ಮಹಾಕಾಲಂ ಸ್ಮರಾಮ್ಯಹಂ ..

ಅಥ ಧ್ಯಾನಂ 2 -

ಉದಿಜೀಮೂತಸಂಕಾಶಂ ಮಹಾಕಾಲಂ ತ್ರಿಲೋಚನಂ .

ಕಪಾಲಖಟ್ವಾಂಗಧರಂ ವರಾಭಯಕರಂ ಸದಾ ..

ಶೂಲತೋಮರಹಸ್ತಂಚಾಭಯದಂ ಸಾಧಕೇಷ್ಟದಂ .

ಪ್ರಾಸ ಪಟ್ಟಿಸ ಹಸ್ತಂ ವೈ ಮಹಾಕಾಲಂ ಸ್ಮರಾಮ್ಯಹಂ ..

ಕೂರ್ಚಯುಗ್ಮಂ ಶಿರಃ ಪಾತು ಮಹಾಕಾಲೋಮಮಾವತು .
ಮಹಾಕಾಲಪ್ರಸೀದೇತಿದ್ವಯಂ ಮೇವ್ಯಾಲ್ಲಲಾಟಕಂ .. 1..

ಮಾಯಾದ್ವಯಂ ಭ್ರುವೌಪಾತು ಸದಾಶಿವೋಮಮಾವತು .
ಠದ್ವಯಮ್ಮೇವತಾನ್ನೇತ್ರೇ ನೀಲಕಂಠೋವತಾತ್ಸದಾ .. 2..

ಸರ್ವಮಂತ್ರಂ ಶ್ರುತೀಮೇವ್ಯಾತ್ಕಪರ್ದೀ ಸರ್ವತೋವತು .
ತಾರಂ ಮೇ ಪಾತು ಗಂಡೌ ಚ ತ್ರಿಲೋಚನೋವತಾನ್ಮಮ .. 3..

ಮಾಯಾಯುತಶ್ಚಮೇ ನಾಸಾಂ ದೇವೋವ್ಯಾತ್ ತ್ರಿಪುರಾಂತಕಃ .
ಲಕ್ಷ್ಮೀ ಮುಖಂತಥೌಷ್ಟೌ ಮೇ ಪಾಯಾದಂಧಕನಾಶಕೃತ್ .. 4..

ವಾಗ್ಬೀಜಂಮೋಹನಂ ಪಾಯಾದ್ ಹಾಟಕೇಶ್ವರಭೈರವಃ .
ಹೃಜ್ಜಬೀಜಂ ಕಂಧರಂತು ಪಾಯಾತ್ಕಾಲಾಂತಕಃ ಸದಾ .. 5..

ಶಕ್ತಿಬೀಜಂ ಗಲಂಪಾತು ದೇವಃ ಕಾಮಾಂತಕೋ ಮಮ .

ಮಹಾಕಾಲಭೈರವಾಯೇತ್ಯೇತತ್ಸ್ಕಂದೌ ಮಮಾವತು .. 6..
ಪೃಷ್ಠಸ್ಥಲೇ ಸದಾವ್ಯಾನ್ಮೇ ಭೂತನಾಯಕ ಭೈರವಃ .
ಶ್ಮಶಾನಸ್ಥೋಃ ಪಾತು ನಖಾನ್ಮಮಾಂಗುಲಿ ಸಮನ್ವಿತಾಂ .. 7..

ಸ್ತನೌ ದಿಗಂಬರಃ ಪಾತು ವಕ್ಷಃ ಪಶುಪತಿರ್ಮಮ .

ಕುಕ್ಷಿಂ ಪಾತು ಮಹಾಕಾಲೋ ಶೂಲೀ ಪೃಷ್ಠಂ ಮಮಾವತು .. 8..
ಶಿಶ್ನಮ್ಮೇ ಶಂಕರಃ ಪಾತು ಗುಹ್ಯಂ ಗುಹ್ಯೇಶವಲ್ಲಭಃ .
ಜ್ವಲತ್ಪಾವಕಮಧ್ಯಸ್ಥಃ ಕಟಿಂ ಪಾತು ಸದಾ ಮಮ .. 9..

ಊರೂಮೇವ್ಯಾದ್ಭಸ್ಮಶಾಯೀ ಜಾಗರ್ಥಕಶ್ಚ ಜಾನುನಿ .

ಜಂಘೇಮೇವ್ಯಾತ್ಕಾಲರುದ್ರೋ ಗುಲ್ಫೌ ಜಟಾಧರೋವತು .. 10..
ಪಾದೌಮೇವ್ಯಾನ್ಮಹಾತೇಜಃ ಶೂಲಖಡ್ಗಧರೋವ್ಯಯಃ .
ಪಾದಾದಿ ಮೂರ್ಧಪರ್ಯಂತಂ ಪಾತು ಕಾಲಾಗ್ನಿಭೈರವಃ .. 11..
ಶಿರಸಃ ಪಾದಪರ್ಯಂತಂ ಸದ್ಯೋಜಾತೋ ಮಮಾವತು .
ರಕ್ಷಾಹೀನಂ ನಾಮಹೀನಂ ವಪುಃ ಪಾತು ಸದಾಶಿವಃ .. 12..
ಪೂರ್ವೇವಲವಿಕರಣೋ ದಕ್ಷಿಣೇ ಕಾಲಶಾಸನಃ .

ಪಶ್ಚಿಮೇ ಪಾರ್ವತೀನಾಥೋಶ್ಚುತ್ತರೇಮಾಂ ಮನೋನ್ಮನಃ .. 13..
ಐಶಾನ್ಯಾಮೀಶ್ವರಃ ಪಾಯಾದಾಗ್ನೇಯಾಮಗ್ನಿಲೋಚನಃ .
ನೈರೃತ್ಯಾಂ ಶಂಭುರವ್ಯಾನ್ಮಾಂ ವಾಯವ್ಯಾಂ ವಾಯುವಾಹನಃ .. 14..
ಊರ್ಧ್ವಂ ಬಲಪ್ರಮಥನಃ ಪಾತಾಲೇ ಪರಮೇಶ್ವರಃ .
ದಶದಿಕ್ಷು ಸದಾ ಪಾತು ಮಹಾಕಾಲೋತಿಭೀಷಣಃ .. 15..
ರಣೇ ರಾಜಕುಲೇ ದ್ಯೂತೇ ವಿಷಮೇ ಪ್ರಾಣಸಂಶಯೇ .

ಪಾಯಾತ್ಕಾಲೋ ಮಹಾರುದ್ರೋ ದೇವದೇವೋ ಮಹೇಶ್ವರಃ .. 16..
ಪ್ರಭಾತೇ ಪಾತುಮಾಂ ಬ್ರಹ್ಮಾ ಮಧ್ಯಾಹ್ನೇ ಭೈರವೋವತು .
ಸಾಯಂ ಸರ್ವೇಶ್ವರಃ ಪಾತು ನಿಶಾಯಾಂ ನಿತ್ಯಚೇತನಃ .. 17..
ಅರ್ಧರಾತ್ರೇ ಮಹಾದೇವೋ ನಿಶಾಂತೇಸು ಮಹೋದಯಃ .
ಸರ್ವದಾ ಸರ್ವಥಾ ಪಾತು ಮಹಾಕಾಲಃ ಮಹಾಪ್ರಭುಃ .. 18..
ಇತೀದಂ ಕವಚಂ ದಿವ್ಯಂ ತ್ರಿಷು ಲೋಕೇಷು ದುರ್ಲಭಂ .

ಪುಣ್ಯಂ ಪುಣ್ಯಪ್ರದಂ ದಿವ್ಯಂ ಮಹಾಕಾಲಾಧಿದೈವತಂ .. 19..

ಸರ್ವಮಂತ್ರಮಯಂ ಗುಹ್ಯಂ ಸರ್ವತಂತ್ರೇಷು ಗೋಪಿತಂ .

ಸರ್ವಸಾರಮಯಂ ದೇವಿ ಸರ್ವಕಾಮಫಲಪ್ರದಂ .. 20..

ಯಇಮಂ ಪಠೇನ್ಮಂತ್ರೀ ಕವಚಂ ವಾಚಯೇತ್ತಥಾ .

ತಸ್ಯ ಹಸ್ತೇ ಮಹಾದೇವಿ ತ್ರ್ಯಂಬಕಸ್ಯಾಷ್ಟಸಿದ್ಧಯಃ .. 21..
ರಣೇ ಧೃತ್ವಾಚರೇದ್ಯುದ್ಧಂ ಹತ್ವಾಶತ್ರುಂಜಯಂ ಲಭೇತ್ .

ಧನಂ ಹೃತ್ವಾ ಜಯಂ ದೇವಿ ಸಪ್ರಾಪ್ಸ್ಯತಿ ಸುಖೀ ಪುನಃ .. 22..
ಮಹಾಭಯೇ ಮಹಾರೋಗೇ ಮಹಾಮಾರೀ ಭಯೇ ತಥಾ .

ದುರ್ಭಿಕ್ಷೇ ಶತ್ರು ಸಂಘಾತೇ ಪಠೇತ್ಕವಚಮಾದರಾತ್ .. 23..

ಸರ್ವಂ ತತ್ಪ್ರಶಮಯಾತಿ ಮಹಾಕಾಲಪ್ರಸಾದತಃ .
ಪುತ್ರಾರ್ಥೀ ಲಭತೇ ಪುತ್ರಾತ್ವಿದ್ಯಾ ಮಾಪ್ನೋತಿ ಸಾಧಕಃ .. 24..
ಧನಂಪುತ್ರಾಂಸುಖಂಲಕ್ಷ್ಮೀಮಾರೋಗ್ಯಂ ಸರ್ವಸಂಪದಃ .
ಪ್ರಾಪ್ನೋತಿ ಸಾಧಕಃ ಸದ್ಯೋದೇವಿ ಸತ್ಯಂ ನ ಸಂಶಯಃ .. 25..
ಇತೀದಂ ಕವಚಂ ದಿವ್ಯಂ ಮಹಾಕಾಲಸ್ಯ ಸರ್ವದಾ .

ಗೋಪ್ಯಂ ಸಿದ್ಧಿಪ್ರದಂ ಗುಹ್ಯಂ ಗೋಪನೀಯ ಸ್ವಯೋನಿವತ್ .. 26..

ಅಶಾಂತಾಯ ಚ ಕ್ರೂರಾಯ ಶಠಾಯಾ ದೀಕ್ಷಿತಾಯ ಚ .

ನಿಃಶ್ರದ್ಧಾಯಾಪಿ ಧೂರ್ತಾಯ ನ ದಾತವ್ಯಂ ಕದಾಚನ .. 27..

ನದದ್ಯಾತ್ಪರಶಿಷ್ಯೇಭ್ಯೋಃ ಪುತ್ರೇಭ್ಯೋಽಪಿ ವಿಶೇಷತಃ .
ರಹಸ್ಯಂ ಮಮ ಸರ್ವಸ್ವಂ ಗೋಪ್ಯಂ ಗುಪ್ತತರಂ ಕಲೌ .. 28..

ಸ್ಕಂದಸ್ಯಾಪಿ ಮಯಾನೋಕ್ತಂ ತವೋಕ್ತಂ ಭಾವನಾವಶಾತ್ .

ದುರ್ಜನಾದ್ರಕ್ಷಣೀಯ ಚ ಪಠನೀಯಮಹರ್ನಿಶಂ .. 29..

ಶ್ರೋತವ್ಯಂ ಸಾಧಕಮುಖಾದ್ರಕ್ಷಣೀಯಂ ಸ್ವಪುತ್ರವತ್ .

ಇತ್ಯೇಷ ಪಟಲೋ ದಿವ್ಯೋ ವರ್ಣಿತೋಖಿಲಸಿದ್ಧಿಕೃತ್ .. 30..

ಪಾಲನೀಯಃ ಪ್ರಯತ್ನೇನ ರಕ್ಷಿತವ್ಯಃ ಸದಾಶಿವೇ .

ಸಂಸಾರಾರ್ಣವ ಮಗ್ನಾನಾಮುಪಾಯಃ ಪರಮಃ ಸ್ಮೃತಃ .. 31..
ಭಕ್ತಿಹೀನಾ ಅಪುತ್ರಾಯ ನ ದಾತವ್ಯಂ ಕದಾಚನ .

ಇತಿ ಶ್ರೀವಿಶ್ವನಾಥಸಾರೋದ್ಧಾರೇತಂತ್ರೇ ಉತ್ತರಖಂಡೇ ಮಂತ್ರಪ್ರದೀಪಿಕಾಯಾಂ
ಶ್ರೀಕಾಮೇಶ್ವರರಹಸ್ಯೇ ಷಡಾಮ್ನಾಯನಿರ್ಣಯೇ ಶ್ರೀಮಹಾಕಾಲಪಙ್ಚಾಂಗೇ
ಶ್ರೀಮಹಾಕಾಲಭೈರವ ಮಂತ್ರಗರ್ಭಕವಚಂ ಸಮಾಪ್ತಂ ..

